
ACTA

Expediente núm. Órgano colexiado

PLN/2025/2 O Pleno

DATOS DE DESENVOLVEMENTO DA SESIÓN

Tipo Convocatoria: Extraordinaria urxente
Motivo:  «Modificación da convocatoria  extraordinaria  realizada para a  mesma data ás 
13:30 a petición dos grupos políticos da oposición (Rex. Entrada núm. 2025-E-RPLN-5)»
Data:
18 de marzo de 2025
Duración:
Desde las 20:31 hasta las 20:59
Lugar:
Salón de Plenos
Presidida por:
Alejandro Rodríguez Canosa
Secretaria:
Berta Alonso Soto

ASISTENCIA Á SESIÓN

Núm. de identificación Nome e Apelidos Asiste

***1448** Alejandro Rodríguez Canosa SÍ

***7680** Ana Cristina Pérez Cabaleiro SÍ

***9999** Iván Lorenzo Rodríguez SÍ

***6142** Joaquín Núñez Troncoso SÍ

***0765** Jorge Gregorio Vaqueiro SÍ

***9888** José Luis Fernández Pérez SÍ

***7807** Marcos Troncoso Estévez SÍ

***0936** María Dolores Castiñeira Alén NON

***1083** Salustiano Guerra García SÍ

***0678** Santiago Rodríguez Davila SÍ

***7194** Saúl Olmo Vaqueiro SÍ

***7850** Selene González Luis NON

***0126** Vanessa Rocha Núñez SÍ

Unha vez verificada pola secretaria a válida constitución do órgano, a presidenta abre a 
sesión, polo que se procede á deliberación sobre os asuntos incluídos na orde do día.

Sr.  Rodríguez  Canosa: Quero  explicar  a  ausencia  da  Alcaldesa,  Loli  Castiñeira,  e  da 
Concelleira de Benestar, Selene González, que xa tiñan confirmada a súa asistencia a un 
acto, convocadas e convidadas polo Presidente da Deputación de Pontevedra, os premios 

Sociais da Provincia,  un acto onde un dos nosos colectivos, a Asociación Veciñal Santo  
Tomé de Parderrubias é tamén protagonista, e tamén convidada e esperemos que sexa 
valorado  o  seu  proxecto  “Obradoiros  social  a  Revolta”,  un  proxecto  pioneiro  e  que 
ademais  xa  recolleu  o  recoñecemento  de  distintas  administracións  e  de  distintas 
entidades como por exemplo o da unidade contra a violencia de xénero da Subdelegación 
do  Goberno  de  Pontevedra.  Como  dixen,  un  acto  no  que  xa  tiñan  confirmada  a  súa 
asistencia e ao que non debían nin querían faltar por lealdade institucional co Presidente  
da  Deputación  de  Pontevedra  e  tamén  en  base  a  colaboración  que  as  dúas 
administracións mantemos. 

Un pleno que estaba previsto realizar pola mañá, así como se ven feito noutras ocasións 
urxentes, pero no que a oposición manifestou, por escrito, que non acudirían a este pleno, 
dende  o  Goberno  decidimos  que  o  asunto  é  sumamente  importante,  neste  caso  o 
saneamento de Budiño, un dos eixos no que este goberno está traballando arreo nesta 
lexislatura e decidimos cambiar a convocatoria e celebralo pola tarde en horario ordinario. 
Respecto a isto entendo que para os Grupos municipais de Salceda non todos os veciños e  
veciñas son iguais, quero lembrar que o pasado 21 de novembro celebrouse un pleno 
extraordinario  pola  mañá  sen  ningún  tipo  de  problema,  neste  caso  para  aprobar  o 
saneamento  de  Entenza  ou  como  se  pode  ver  en  reiteradas  ocasións  Concelleiros  e 
Concelleiras acoden a actos convocados pola Deputación de Pontevedra ou pola Xunta de 
Galicia  ou  a  visitas  de  Deputados,  Deputadas,  etc…incluso  me  atrevo  a  dicir  que  en 
vindeiros días veremos a Concelleiros e Concelleiras acudir a actos e a visitas pola mañá, 
supoño que será unha cuestión de prioridades sen mais, logo de explicar a ausencia da 
Alcaldesa, Loli Castiñeira, e da Concelleira, Selene González, damos paso ao primeiro e 
único punto da orde do día. 

A) PARTE RESOLUTIVA

Expediente 591/2025. Aprobación de proxecto de obra: “Novo ramal de saneamento en 
Santo Estevo de Budiño”

Favorable Tipo de votación: Unanimidade/Asentimento

Sr.  Troncoso  Estévez:  Neste  punto  traemos  a  aprobación  o  proxecto  de  obra  de 
saneamento denominada “Novo ramal  de saneamento en Santo Estevo de Budiño”.  A 
urxencia deste punto é pola necesidade da aprobación de este proxecto. O 14 de febreiro 
da man de Augas de Galicia coñecemos un borrador de convenio de colaboración para a 
execución de este proxecto, un convenio que recolle a colaboración de un 80% por parte 
de Augas de Galicia e un 20% por parte do Concello de Salceda, o proxecto visado entrou 
por  rexistro  o  3  de  marzo  e  a  aportación  son  en  dúas  anualidades,  neste  primeira 
anualidade de 2025 o Concello deberá aportar 24.014,014€  que os imputaremos á liña 1  
do Plan +Provincia e para elo necesitamos aprobar este proxecto para poder presentar 

este proxecto, valga a redundancia, o prazo do  Máis Provincia remata o 3 de abril de aí a 
urxencia, a necesidade de aprobar este proxecto canto antes. 

O proxecto é unha rede de colectores que son pouco mais de un quilómetro, son 1127,69 
metros de colectores repartidos en tres tramos todos eles nas inmediacións da  estrada 
nacional 550, son en concreto tres tramos, un deles é de 818 m que hai dende a zona mais 
norte dende a Regadalama ata o Bar Antoxo, un segundo tramo de 112m e un terceiro 
tramo independente que colle as naves industriais do Cerquido. A complicación técnica de 
este  proxecto  é  bastante  elevada,  ascende  a  unha  cantidade  importante  de  diñeiro 
público. O tramo I baixa todo por gravidade ata a nacional 550 que onde engancha coa 
rede xa existente e que vai dar a un depósito que hai en Granilouro, tanto o tramo I como 
o tramo II baixan por gravidade hacia ese tanque onde se bombea a un pozo de rexistro 
que está cerca da autovía A-55,  e  o ramal  III  é  un ramal  que baixa directamente por 
gravidade ata ese pozo de rexistro esta é a parte mais complicada porque é unha zona de 
humedais, hai un nivel freático moi elevado, as complicacións técnicas da obra son moi  
complexas  o  que fai  encarecer  o proxecto,  o  orzamento  base de licitación  ascende  a 
675.001,04€,  o prazo de execución son 6 meses e a través de este proxecto daremos 
servizo a 21 vivendas e a 6 naves industriais se estima que se dará servizo ao entorno de 
81 persoa. 

Sr. Rodríguez Davila: Os acordos plenarios señor Tenente Alcalde, señor Concelleiro, son 
para cumprir e aqueles que pretenden intentar gobernar en minoría absoluta como si 
tiveran maioría deberían facerselo ver, hai que ser un pouco mais humildes e vir aquí e  
soltar un discurso escrito que nada ten que ver coa realidade, señor Álex Canosa, vostede 
sabe perfectamente que no acordo plenario da Corporación onde acordamos facer os 
plenos extraordinarios son de tarde, é certo que se fixo algún pleno pola maña pero xa lle 
digo que si de nós dependese, salvo excepción e salvo acordos posteriores, este grupo non 
asistiría, outros ao mellor asistiron e por iso asistimos nós pero nós esiximos cumprir ese 
acordo plenario  e  por  sorte,  a  día  de  hoxe  estamos  aquí  porque  os  tres  grupos  que 
sumamos nove concelleiros frente a catro do goberno minoritario acordamos reubicar de 
novo ese acordo para respectar o acordo plenario e vostedes o que teñen que facer é  
acatalo. Na Comisión señor Alejandro Canosa se lle deron varias alternativas de datas, se 
pudo haber feito este pleno no día de mañá, pasado mañá ou o venres ou luns, porque hai 
de prazo ata o 3 de abril polo tanto non sexan vostedes manipuladores nin mentirosos ao 
respecto, si vostedes quixeron facer este pleno a esta hora e porque a señora Alcaldesa o 
convocou, os grupos políticos da oposición lle deron alternativas para convocalo outro día 
a  esta  hora.  Ao mellor  outros  tamén estabamos  invitados  a  ese  acto  e  sen embargo 
estamos aquí. 

Con respecto ao ramal que nos atinxe a día de hoxe, por fin chega a este pleno quero ante  
todo agradecer aos  veciños afectados por este ramal,  o  ramal  dirección Tui  na marxe 
esquerda da antiga nacional 550, saben ben os veciños afectados polo mesmo, o traballo 

de moita xente que na sombra empuxou é verdade que tardaron moitos anos en dar 
resposta pero o certo é que estamos aquí que por uns motivos ou por outros, por atrancos 
de un lado ou por problemas de outro, non merece a pena recordar todo o vivido nos 
últimos anos e como digo e insisto, o saben ben persoas implicadas dende o inicio para 
conseguir que se executara unha vez aberta aquela pista pola parte de atrás das vivendas 
que hai alí  por aquel tramo que naquel momento era monte, despois abriuse pista de 
terra, que aínda está en pista de terra para poder abrir o saneamento e despois poder 
asfaltar e vai dar solución a esa demanda que quedara daquela por eliminar aquel ramal 
que non solucionaba moito, porque a metade das vivendas ou mais da metade tiñan que 
verter por bombeo e non por caída en vivo. 

Un  proxecto  de  moitísimas  páxinas  como  ben  dixo  o  Concelleiro  delegado,  dunha 
complexidade técnica pola propia orografía do terreo en canto a súa inestabilidade en 
algunhas zonas. Houbo varias propostas de alternativa ao trazado e ao final optouse por 
estas, e tamén ao longo de estes anos nos últimos tres-catro anos o incremento de todo  
en si en relativo as obras tanto de particulares coma de obra pública veuse incrementado 
bastante  o  que  era  inicialmente  a  previsión  de  inversión  para  realizar  este  tramo  de 
saneamento. Estamos aprobando un proxecto que, como dixen antes, ben a substituír o 
ramal orixinal que baixaba pola marxe esquerda pola propia cera, ou pola propia carretera 
dirección Tui pola marxe esquerda, é certo que hai algunhas vivendas na marxe dereita 
que quedan a día de hoxe sen resposta, son pequenos ramais que ten que o Goberno 
municipal  liderar,  consensuar  cos veciños  para ver  por onde se lle  da solución a esas 
vivendas e como se está facendo noutros lados do noso Concello, como pode ser neste 
momento o pequeno ramal de saneamento pero que da unha gran solución aos chales 
que  hai  no  barrio  da  Presa  en  Parderrubias  e  que  no  barrio  do  Cerquido  eses  dous 
pequenos ramales que quedan foran que non estaban no proxecto orixinal, que nunca 
estiveron no proxecto orixinal, hai que darlle solución dende o Concello con fondos da 
Deputación, con fondos propios ou con outras aportacións de outras administracións que 
poidamos  dar  solucións  a  esas  vivendas  que  quedan  a  día  de  hoxe  sen  saneamento 
porque non hai alternativa para darlle solución nin hai proxecto, nin hai nada de nada, 
polo tanto é o que hai  que traballar a partir de hoxe para que se teña en conta esas 
vivendas e darlle solución a eses veciños, contaran co apoio e colaboración de este grupo 
e vamos a intentar que nos próximos anos poidamos traer a este pleno eses pequenos 
proxectos para darlle solución. 

Sr. Gregorio Vaqueiro: Trátase de un proxecto que a maior parte vai por unha zona onde 
foi  necesario instalar unha zona de bombeo, si  é certo que quedan dous ramales fora 
como ben dixo o compañeiro do PP haberá que lle buscar solucións a esas industrias e  
casas que quedan foran, pero evidentemente como outros proxectos de saneamento que 
presentamos aquí  para aprobar  é un avance,  un avance importante  para esa zona do 
Cerquido, zona industrial. Este grupo, tendo en conta a labor que fixo o meu antecesor  
Rubén no que ten que ver a este proxecto, estamos a favor del. 

Sr.  Guerra  García: Quixera  facer  unha  intervención  respecto  das  palabras  do  señor 
Presidente accidental sobre a convocatoria de este Pleno, ngustaríanos darlle a noraboa á 
señora Alcaldesa por entender que os grupos que non formamos parte do Goberno temos 
dereito a un respecto como temos dereito a que se respecten os acordos plenarios, creo 
que a señora Alcaldesa entendeu perfectamente que non podía deixar este Salón unha 
vez mais vacío e non nos doe prendas a felicitala por atallar a tempo o que podía ser outra 
vez un pleno fracasado, e non é certo que se midan a un veciños  diferentes de outros  
porque en novembro cando se trouxo aquí o proxecto de Entenza o prazo acababa en tres  
días,  lembramos  que  era  un  proxecto  para  presentar  nun  plan  extraordinario  da 
Deputación, a Deputación naquel momento so dera un mes para presentar proxectos e 
puidemos entender que se facía necesario convocar o pleno de mañá, nesta volta non 
había razón ningunha para convocar o pleno pola mañá,  e como aquí se dixo déronse 
alternativas que podía ser calquera tarde de esta semana incluso da vindeira semana a 
celebración de este pleno para nada ía alterar o traballo técnico que se ten que facer 
dende o persoal funcionario para presentar finalmente o proxecto. 

Dito isto, subscribimos o que dixeron os dous Grupos anteriormente a importancia do 
proxecto,  lamentar,  en todo caso,  que Augas  de Galicia tardara tres anos e medio en 
acabar este proxecto eso o que fai  é encarecer o proxecto mais dun 20%, felicitarnos 
todos de que finalmente se acabase e pola nosa parte entendemos que este é un impulso 
mais  a  unha  parte  importantísima  dos  acordos  de  investidura  como  é  o  tema  do 
saneamento as prioridades do saneamento dentro do Concello e nomeadamente dentro 
das parroquias, o noso apoio a este proxecto. 

Sr. Troncoso Estévez: En canto ao proxecto estamos todos de acordo que é un proxecto 
básico fundamental para a veciñanza do Cerquido, é certo que poden quedar algunhas 
casas, obviante cando se fai un proxecto de estas dimensións é complicado que chegue ao 
100% delas pero o importante é que colla a maioría das casas e agora se intentará a través 
das melloras ou a través de pequenas execucións posteriores se irá ampliando esa rede de 
saneamento.  Nós  traemos  xa  no  que  vai  de  lexislatura  diferentes  proxectos  de 
saneamento, levámolo  dito que queremos que esta sexa a lexislatura do saneamento e 
así  é  estamos  traballando  arreo para  traer  proxectos,  proxectos  potentes  como o  de 
Entenza, como o da Presa, como este do Cerquido, ogallá poidan caer tamén proxectos 
importantes  como  o  de  Fontán,  Outeiro  ou  Soutelo.  É  certo,  xa  o  comentaba  o 
compañeiro Tano, este proxecto comezou polo 2021 e ao final se acaba concretando no 
2025, catro anos despois con un incremento entorno ao 150.000€ mais caro, é diñeiro 
público que se puido aforrar e inverter noutros proxectos, noutros trazados. 

En canto ao acordo plenario, é certo hai un acordo plenario no que se acordou que os 
plenos extraordinarios teñen que ser pola tarde e así o intentamos respectar pero é certo 
que a urxencia de certos aspectos nos propón sobre todos aos técnicos do Concello tanto 

do  departamento  de  intervención  como  de  secretaría  é  un  trastorno  para  eles  estes 
prazos nos que nos xogamos en tan poucos días uns proxectos tan importantes, non é solo 
o proxecto hai detrás moito traballo técnico e todos os días contan, todo que poidamos 
aportar para nós e sobre todo para o persoal técnico é moi importante, non pasa nada 
convocamos en horario de tarde e creemos que é importante este proxecto e así o vamos 
a facer. 

Sr. Rodrígueza Davila: Señor Concelleiro Marcos Troncoso con todos os respectos e con 
toda a estima que sabe que lle teño, nunca pensei que fora a entrar na mala política da 
señora Castiñeira pero vexo que ultimamente está entrando eu o lamento, xa llo dixen 
nun pleno anterior respecto de outra situación creo que vostede non seu día a día non 
actúa así e sabe perfectamente do que estamos a falar, non pretenda remendar o que non 
é remendable e non pretenda xustificar  o que é inxustificable,  mañá debería volver a 
escoitar o pleno e escoitarse e ver si realmente celebrar o pleno hoxe ou celebralo maña 
facemos  algún  impedimento  ao  servizo  técnico  deste  Concello  si  ao  final  quen  vai  a 
adxudicar a obra como ben sabe vostede é Augas de Galicia non é este Concello. 

Con respecto ao proxecto en si, creo que está todo dito o certo é que houbo incremento 
por eso moitas veces as administracións e o propio Concello ten que desviar partidas para 
facer fronte ao incremento de obras en vigor en cada momento e as veces as cousas se 
retrasan, o Concello puxo a disposición os terrenos en actas en setembro do ano 2022 
case no 2023 e polo tanto un ano e pico case dous en chegar ata aquí, en definitiva o 
dixen ao principio nunca é rápido todo o que desexamos é certo que tiña que vir vido fai 
moito tempo estamos no 2025 o igual que moitas outras cousas do noso Concello como o 
Plan Xeral que levamos mais de 20 anos que veña a pleno. Nos alegramos, esperemos e 
confíemos  que  entre  todos  sexamos  capaces  de  darlle  solución  a  esas  vivendas  que 
quedan foran de eses ramales,  son pequenos ramales que hai  que buscarlle  solución, 
consensuar cos veciños por donde,  cando e como se vai a executar esas obras e se se pon  
empeño creo que se pode conseguir coa suma da vontade de todos os que aquí estamos e 
coa axuda dos propios veciños. 

Remato unha vez mais agradecéndolle a paciencia, o saber estar a todos aqueles veciños 
en xeral e en especial aos que sempre estiveron e superon en cada momento da situación 
deste  ramal,  solo  vou  dicir  unha  persoa  Alfonso,  por  preservar  a  entidade  de  outras 
persoas que estiveron aí que asistiron a moitas reunións a Santiago, a Pontevedra e a Vigo  
respecto de este saneamento que o saben moi ben e que  estiveron informados de todas 
esas para conseguir que hoxe esteamos aquí celebrando este pleno. 

Sr. Gregorio Vaqueiro: Intentar solucionar o antes posible as vivendas que quedan fora. 

Sr. Troncoso Estévez: Despois das declaracións do portavoz do PP, Santi, que nos di que 
tardou  en  vir  ao  pleno  este  proxecto  deixando  entrever  que  é  culpa  do  goberno  a 

pasividade por este tema, creo que non, hai que recordar que aquí traballouse a reo neste 
proxecto e traballou, como dicía Xurxo, os compañeiros do Partido Socialista na anterior 
lexislatura e quedou paralizado a finais do 2022 – principios do 2023 curiosamente nun 
ano de eleccións, unha vez que chegamos seguimos mantendo reunións cos veciños da 
zona, fixemos conxuntamente un escrito con todos os veciños que envíamos a Augas de 
Galicia  e é certo que temos que darlle  o recoñecemento a Roi,  Director de Augas  de 
Galicia,  quen se comprometeu, entendeu a necesidade,  a urxencia de este proxecto e 
tirou para adiante e nos presentaron este convenio que creemos que é bo para todos. 

Sr. Rodríguez Davila: Simplemente remarcar vostede sabe que o proxecto é de maio do 
ano 2024, os terreos por parte do Concello se entregaron en setembro do ano 22, é certo 
que se retrasou pero por parte de todos aquí a culpa é compartida de todos, é por certo,  
si alguén traballou a parte dos veciños e este grupo no seu momento en reunións como 
dixen, foi o Grupo Socialista naquel momento con Rubén Coto e Verónica Tourón  sobre o 
terreno, Movemento Salceda nada o saben os veciños e despois agradecer a Roberto ex-
director de Augas  de Galicia e ao actual  a Roi  que como ben dixeches cumpriu a súa 
palabra e iso é de agradecer. 

Sr.  Rodríguez  Canosa:  Creo que coincidimos todos na importancia de este proxecto e 
sobre todo a veciñanza de Budiño, a veciñanza de Cerquido e esas empresas que están 
sen saneamento e que se quedaron fora do anterior proxecto de saneamento. Non vou 
entrar quen fixo ou quen non fixo, curioso é que Movemento Salceda nunca fai nada pero 
precisamente os proxectos van saíndo e ao final a financiación vai chegando. Insisto un 
proxecto que chega por fin e que dará servizo a esas vivendas do barrio do Cerquido, 
súmome ao agradecemento que xa fixo Marcos a Augas de Galicia que cumpriu a súa 
palabra e aportará parte da financiación de este proxecto que como ben sabedes isto 
vaise levar a diante con un convenio entre Augas de Galicia e Concello de Salceda, Augas 
de Galicia aportará o 80% e o Concello o 20% restante de aí poder presentala aos fondos 
de Mais Provincia. Dou lectura a proposta de acordo seguinte: 

“Visto o proxecto de obras denominado “Novo ramal de saneamento en Santo Estevo de 
Budiño” polos enxeñeiros Hugo García Carro, Julio Roberes de Cominges e David Hernáez 
Oubiña, asinado o asinado o 03.05.2024, cun orzamento base de licitación de 675.001,04€ 
(IVE  do  21%  incluído),  ascendendo  o  IVE  a  117.148,94€  e  o  presuposto  sen  IVE  a 
557.852,10€.

Visto o informe de supervisión do proxecto núm. 2025-0058 emitido ao abeiro do disposto 
no artigo 235 da LCSP.

Visto  o  informe  de  Secretaría  núm.  2025-007  sobre  a  lexislación  aplicable  e  o 
procedemento a seguir.

C
od

. V
al

id
ac

ió
n:

 5
T3

AP
Q

D
EX

M
L3

LC
P7

3T
T5

ZQ
M

E4
 

C
or

re
cc

ió
n:

 h
ttp

s:
//s

al
ce

da
de

ca
se

la
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
7 

a 
8



Visto que se cumpren os requisitos esixidos pola Lei e polo polo Real Decreto 1098/2001,  
de  12  de  outubro,  polo  que  se  aproba  o  Regulamento  da  Lei  de  Contratos  das 
Administracións Públicas.

Examinada a documentación que a acompaña, e de conformidade co establecido no artigo 
21.1 o) Lei 7/1985, de 2 de abril, Reguladora das Bases do Réxime Local, en relación coa  
Disposición Adicional Segunda da Lei 9/2017 de 8 de novembro, de Contratos do Sector 
Público,  pola  que  se  transponen  ao  ordenamento  xurídico  español  as  Directivas  do 
Parlamento Europeo e do Consello 2014/23/UE e 2014/24/UE, de 26 de febreiro de 2014,  
proponse ao Pleno a adopción do seguinte

ACORDO

PRIMEIRO. Aprobar o proxecto de obras denominado “Novo ramal de saneamento en 
Santo Estevo de Budiño” polos enxeñeiros Hugo García Carro, Julio Roberes de Cominges e 
David Hernáez Oubiña, asinado o asinado o 03.05.2024, cun orzamento base de licitación 
de 675.001,04€ (IVE do 21% incluído), ascendendo o IVE a 117.148,94€ e o presuposto sen 
IVE a 557.852,1 €,  que reúne cantos  requisitos son esixidos pola Lei  e polo polo Real 
Decreto 1098/2001,  de 12 de outubro,  polo que se  aproba o Regulamento da  Lei  de 
Contratos das Administracións Públicas.

SEGUNDO. Que leve a cabo o reformulo do Proxecto de obras, de conformidade co artigo 
236 da LCSP”.

VOTACIÓN: Sometido o asunto a votación, o Pleno da Corporación, por unanimidade de 
votos a favor,  adopta o seguinte ACORDO:

PRIMEIRO. Aprobar o proxecto de obras denominado “Novo ramal de saneamento en 
Santo Estevo de Budiño” polos enxeñeiros Hugo García Carro, Julio Roberes de Cominges e 
David Hernáez Oubiña, asinado o asinado o 03.05.2024, cun orzamento base de licitación 
de 675.001,04€ (IVE do 21% incluído), ascendendo o IVE a 117.148,94€ e o presuposto sen 
IVE a 557.852,1 €,  que reúne cantos  requisitos son esixidos pola Lei  e polo polo Real 
Decreto 1098/2001,  de 12 de outubro,  polo que se  aproba o Regulamento da  Lei  de 
Contratos das Administracións Públicas.

SEGUNDO. Que leve a cabo o reformulo do Proxecto de obras, de conformidade co artigo 
236 da LCSP.

DOCUMENTO ASINADO ELECTRONICAMENTE

